
Kashikshetramahimakhyanam

காஶீக்ஷேத்ரமஹிமாக்²யாநம்

- ஶிவகௌ³ரீஸம்வாதே³ -
ஶ்ரீஶிவ: -

அஸ்தி க்ஷேத்ரவரம் தே³வி ஸர்வக்ஷேத்ரோத்தமோத்தமம் ॥ 6॥
வேதோ³பகீ³தமநிஶம் காஶீக்ஷேத்ரமநாமயம் ।
கல்பாந்தே ஸகலாந் லோகாந் ஸம்ஹ்ரு’த்ய நிஜமாயயா ॥ 7॥
காஶ்யாமேவ த்வயா ஸார்த⁴ம் ஸம்வஸாமி ஶுபா⁴நநே ।
காஶீ த்ரிஶூலநிலயா நிர்மலா லயவர்ஜிதா ॥ 8॥
புராதநா ந ஸா ஜந்யா ப்ரலயேऽபி ந நஶ்யதி ।
மமாபரா தநு: காஶீ மத்தோ பி⁴ந்நா ந ஸா பரா ॥ 9॥
ஸைவாஹம் நாவயோர்பே⁴த:³ஸத்யமேவாவயோரிவ ।
நாஹம் வஸாமி கைலாஸே ந ச மந்த³ரபர்வதே ॥ 10॥
நா வா ஹிமாசலே ப⁴த்³ரே காஶ்யாமேவ வஸாம்யஹம் ।
வஸந்நப்யத்ர கைலாஸே விலாஸார்த²ம் கதா³சந ॥ 11॥
விஹாய காஶீமநிஶம் நிவஸாமி மநோரமே ।
ஜ்யோதி:புஞ்ஜமயீ காஶீ ஜ்ஞாநரூபா மநோரமா ॥ 12॥
தயா து ஸத்³ரு’ஶீ (ஶம்) வஸ்து நாஸ்தி ப்³ரஹ்மாண்ட³கோ³லகே ।
பூ⁴க³தாபி ந பூ:⁴ காஶீ நிம்நஸ்தா²ப்யகி²லோந்நதா ॥ 13॥
வேத³வேத்³யாபி ஸா நூநம் வேத³வேத்³யா ந தத்த்வத: ।
மத்ஸ்வரூபா யத: காஶீ ததோऽஹமிவ தத்த்வத:॥ 14॥
வேதா³ந்தைரபி ஸா காஶீ ந ஜ்ஞாதும் ஶக்யதே த்⁴ருவம் ।
யதா² த்வயி மம ப்ரீதி: ததா² காஶ்யாம் ஶுபா⁴நநே ॥ 15॥
ஸர்வதா² ப்ரீதிரஸ்த்யேவ நாத்ராப்ரீதி: கதா³சந ।
மஹ்யம் த்வமிவ ஸா காஶீ ஸர்வதா³ஸர்வஸௌக்²யதா³॥ 16॥

காஶீ காஶீதி ஸததமுச்சரந்நிவஸாம்யஹம் ।
த⁴ர்மைகராஶி:ஸா காஶீ பாபராஶிவிநாஶிநீ ॥ 17॥
அவிநாஶிஸுதா⁴ராஶிராஶாஸ்யா வஶிபி: ⁴ ஸதா³ ।
ப³ஹுபி⁴ர்ஜந்மபி⁴ர்நித்யம் யதி³ கோ⁴ரதரம் தப:॥ 18॥
தப்தம் ததா³ மத்ப்ரஸாதா³த்காஶ்யாம் வாஸோ ப⁴விஷ்யதி ।
காஶிவாஸரதா மர்த்யா:ஸ்வர்க³லோகநிவாஸஜம் ॥ 19॥
ஸுக²ம் ஸர்வம் திரஸ்க்ரு’த்ய நிவஸந்த்யநிஶம் முதா³ ।
நோக்³ரைஸ்தபோபி⁴ர்தா³நைஶ்ச த⁴ர்மைரத்⁴யயநைரபி ॥ 20॥
காஶீப்ராப்திர்ந லோகாநாம் மத்ப்ரஸாத³ம் விநா ஶுபே⁴ ।
காஶீப்ரகாஶகம் வஸ்து லோகே நைவ ஹி த்³ரு’ஶ்யதே ॥ 21॥
சந்த்³ரோ வா பா⁴நுரக்³நிர்வா தத்ப்ரகாஶகரோ ந ஹி ।
யா ந வேத்³யா வேத³ஸங்கை⁴ஸ்தத³ந்யைரபி ஸாத⁴நை:॥ 22॥
அவேத்³யா ஸா கத²ம் வேத்³யா காஶீ லோகே ஶிவாத்மிகா ।
ஸ்வர்க³போ⁴க³மபி த்யக்த்வா தே³வேந்த்³ராத்³யாமரா:ஸதா³॥ 23॥
காஶீவாஸமபேக்ஷந்தே முக்த்யர்த²ம் ஸர்வஸாத⁴நை: ।
ஸர்வயஜ்ஞதபோதா³நம் த⁴ர்மாணாம் ப²லமுத்தமம் ॥ 24॥
காஶீவாஸாத்மகம் ஸத்யம் ந தஸ்மாத³தி⁴கம் ப²லம் ।
ப்³ரஹ்மஹத்யாதி³பாபாநி கோ⁴ராணி விவிதா⁴ந்யபி ॥ 25॥
காஶீதி ஸ்மரணாதே³வ க்ஷணாந்நஶ்யந்த்யஸம்ஶயம் ।
காஶீநிவாஸநிரதாந்நராநப்யமரா முதா³॥ 26॥
நமஸ்குர்வந்தி ஸததம் பூஜயந்தி ஸ்துவந்தி ச ।
காஶீவாஸஸமுத்பந்நஸுகே²ந ஸத்³ரு’ஶம் ஸுக²ம் ॥ 27॥
நாநுபூ⁴தம் மயா க்வாபி க்வசித³ப்யமலாநநே ।
மந்மநோ ரமதே காஶ்யாம் யதா² தத்³வத்³வராநநே ॥ 28॥
நாந்யத்ர ரமதே சேத: தத்³வத்ஸ்வேவ ஹி தாத்³ரு’ஶம் ।
ஸர்வே த⁴ர்மஸ்துலாரூடா:⁴ பரஸ்பரஜிகீ³ஷயா ॥ 29॥
புரா ஶ்ரீஶைலஶிக²ரே ஶ்ரீஶைலேஶ்வரஸந்நிதௌ⁴ ।
காஶீநிவாஸஜாத்³த⁴ர்மாத³ந்யே த⁴ர்மாஸ்துலாம் க³தா:॥ 30॥

பரஸ்பரம் ஜயம் ப்ராப்தா: ப்ரத²மம் தே தத: பரம் ।
காஶீநிவாஸஸம்பூ⁴தத⁴ர்மஶ்ரேஷ்ட²ஜிகீ³ஷயா ॥ 31॥
புந:ஸர்வே துலாம் ப்ராப்துமுத்³யுக்தா:ஸம்ப்⁴ரமாந்விதா: ।
ஶ்ரீஶைலேஶஸ்ததா³ த⁴ர்மாந் ஸம்வீக்ஷ்ய ஜயகாங்க்ஷிண:॥ 32॥
உவாச வசநம் ப்ரீத்யா ஸாமரூபம் ஜக³த்ப்ரியம் ।
காஶீவாஸஜத⁴ர்மேண ஸ்பர்தா⁴ கார்யா ந ஸர்வதா²॥ 33॥
ஸ ஸர்வத⁴ர்மசக்ரேஶ இதி வேதை³ர்விநிர்மித: ।
தந்மே ந ராஜதே ஸ்பர்தா⁴ ஸா ஹீநேந ந ராஜதே ॥ 34॥
ஸர்வோந்நதேந து ஸ்பர்தா⁴ ஸ்வநாஶாயோபபத்³யதே ।
லோகே நீதிவிருத்³தா⁴நி கர்மாணி விப²லாநி ஹி ॥ 35॥
ந குர்வந்த்யேவ நிபுணா நீதிஶாஸ்த்ரவிஶாரதா:³ ।
ஸ்வஶக்திம் பரஶக்திம் ச விசார்ய ஸமயாதி³கம் ॥ 36॥
தத:ஸ்பர்தா⁴ ப்ரகுர்வாணா நிபுணா:ஸந்தி ஸம்மதா: ।
க்வ ப⁴வந்தோऽநூநவீர்யா: க்வ ஸ:ஸர்வோந்நத: பரம் ॥ 37॥
க்வாநந்தோத்³யத்³பா⁴நுதேஜா: க்வாத்யல்பாக்³ந்யணுகப்ரபா⁴ ।
ததஸ்தேந ஸஹ ஸ்பர்தா⁴ ந கர்தவ்யா கதா³சந ॥ 38॥
அல்பஸ்ய மஹதா ஸார்த⁴ம் விரோதோ⁴ நோபஜாயதே ।
இதி ஶ்ரீகி³ரிநாத²ஸ்ய ஶ்ருத்வா வசநமாத³ராத் ॥ 39॥
விஶ்வஸ்ய தத்³வச:ஸம்யக் ஸ்பர்தா⁴ த்யக்த்வா யயுஸ்தத: ।
தஸ்மாச்ச்²ருபா⁴நநே தே³வி காஶீவாஸஸமுத்³ப⁴வ:॥ 40॥
த⁴ர்மோம் த⁴ர்மவரோ ஜ்ஞேயோ த⁴ர்மஸ்தாத்³ரு’ங்ந ஸர்வதா² ।
யாவந்தி ஸந்தி தீர்தா²நி பாதாலே ப்ரு’தி²வீதலே ॥ 41॥
ஸத்யலோகாதி³லோகேஷு தாவந்தி ஸுக²தே³ஸதா³ ।
காஶீம் ப்ரயாந்தி ஶ்ரீகாஶீமர்சயந்தி ஸ்துவந்தி ச ॥ 42॥
காஶ்யாம் விவேஶ்வேஷு(ஶ)தீர்தே²ஷு ஸ்நாநம் குர்வந்தி யத்நத: ।
புண்யக்ஷேத்ராணி ஸர்வாணி தூ³ரதே³ஶஸ்தி²தாந்யபி ॥ 43॥
க³த்வா காஶீம் முதா³ஸம்யக் பூஜயந்தி ஹி தாம் ஸதா³ ।

தே³வா:ஸ்வஸ்வக³ணை:ஸாகம் விஹாய ஸ்வர்க³ஜம் ஸுக²ம் ॥ 44॥
க³ச்ச²ந்த்யதீவ ஸந்துஷ்டா: காஶீம் ப்ரதி ஸதா³ஶிவே ।
ஸரஸ்வத்யா ஸஹ ஸ்ரஷ்டா காஶீவாஸரத:ஸதா³॥ 45॥
ஸத்யலோகம் விஹாயைவ காஶ்யாமாயாதி ஹ்ரு’ஷ்டதீ:⁴ ।
விஷ்ணுரப்யநக⁴ம் ஸ்வீயம் ஸ்தா²நம் த்யக்த்வா ஸதா³முதா³॥ 46॥
காஶ்யாம் திஷ்ட²தி மாமேவ லிங்க³ரூபிணமர்சயந் ।
க³ந்த⁴ர்வா: கிந்நரா யக்ஷா:ஸர்வே ஸ்வஸ்வக³ணாந்விதா:॥ 47॥
ப்ரயாந்தி ஸததம் காஶீ காஶீபூஜநதத்பரா: ।
பாண்டு³பர்ணாஶிநோ த⁴ந்யா முநயோ ப்³ரஹ்மவாதி³ந:॥ 48॥
வாதாஶநாஶ்ச ஸததம் ஸந்தி காஶ்யாம் முநீஶ்வரா: ।
க்ஷீராப்³தி⁴ப்ரமுகா:²ஸர்வே ஸமுத்³ரா:ஸந்ததம் முதா³॥ 49॥
காஶீபூஜார்த²மாயாந்தி ரத்நைரப்⁴யர்சயந்தி தாம் ।
காமதோ³க்³த்⁴ரீ ஸ்வயம் க³த்வா க்ஷீரேணைவாபி⁴ஷிச்ய தாம் ॥ 50॥
காஶ்யாம் திஷ்ட²தி ஸந்துஷ்டா தே³வலோகம் விஹாய ஸா ।
புஷ்பிதாம்: கல்பவ்ரு’க்ஷாஶ்ச க³த்வா காஶீமஹர்நிஶம் ॥ 51॥
புஷ்பவ்ரு’ஷ்டிம் விதேநுஸ்தே காஶீபூஜாபராயணா: ।
ஆதி³த்யா வஸவ:ஸாத்⁴யா:ஸித்³தா⁴ஶ்ச ஸ்வக³ணாந்விதா:॥ 52॥
காஶ்யாம் ஶுசிரதா நித்யம் நிவஸந்த்யாத³ரேண தே ।
கஶ்யபோऽத்ரிர்வஸிஷ்டா²த்³யா ரு’ஷய:ஶைவபுங்க³வா:॥ 53॥
விஶ்வேதே³வாஶ்ச ஸததம் காஶ்யாம் திஷ்ட²ந்த்யநாகுலா: ।
அந்யேऽபி ஸத்யலோகாதி³ஸத்ய(ஸர்வ) லோகநிவாஸிந:॥ 54॥
ஸேர்வேऽபி காஶ்யாமநிஶம் வஸந்தி ஶிவபூஜகா: ।
காஶீம் தே து³ர்லபா⁴ம் ப்ராப்ய நிக்ஷேபமிவ நிர்த⁴ந:॥ 55॥
த்யக்தும் மந: கதா³சித்³வா ந குர்வந்த்யேவ ஸர்வதா² ।
க்ஷுதி⁴தா இவ ம்ரு’ஷ்டாந்நம் பிபாஸவ இவோத³கம் ॥ 56॥
கதா³சித³பி தேம் காஶீம் ந த்யஜந்தி த்³ரு’ட⁴வ்ரதா: ।
சகோரா இவ பூர்ணேந்து³ம் காமுகா இவ காமிநீம் ॥ 57॥

ந விஹாஸ்யந்தி தே காஶீமந்யாஶாரஹிதா:ஸதா³ ।
ப்⁴ரமரா இவ புஷ்பாணி கா³வோ வத்ஸதராணி ச (நிவ)॥ 58॥
காஶீம் ப்ரஶம்ஸமாநாஸ்தாம் ந த்யஜந்தி த்³ரு’ட⁴வ்ரதா: ।
பதிவ்ரதேவ ப⁴ர்தாரம் வித்³யேவ விமலாஶயம ॥ 59॥
காஶீத்யாக³ம் முக்திகாமோ ந கரோத்யேவ பாவந: ।
க:காஶீம் யததே த்யக்த்வா மோக்ஷார்தீ² விக³தஸ்ப்ரு’ஹ:॥ 60॥
மூர்கோ²ऽபி க்³ராஸமமலம் ந ஜஹாதி க்ஷுதா⁴துர: ।
ஸிஹ்மாஸநம் மஹாராஜோ ந ஜஹாதி ப³லாந்வித:॥ 61॥
ந ஜஹாதி ததா² காஶீம் மர்த்ய:ஸம்ஸாரது:³கி²த: ।
அநந்தோக்³ரதபோத⁴ர்மைர்லப்³த்⁴வா காஶீம் ஶிவே ஸ்தி²தாம் ॥ 62॥
க:ஸஞ்ஜஹாதி ஸுப⁴கே³ ஸௌபா⁴க்³யநிலயாம் ஶுபா⁴ம் ।
அநந்தஜந்மபி⁴ர்கோ⁴ரம் தப:க்ரு’த்வாதிது³ர்லப⁴ம் ॥ 63॥
தேநைவ தபஸா காஶீம் லப்³த்⁴வா க:ஸஞ்ஜஹாதி தாம் ।
து³ர்லபா⁴ ஸர்வதா² தே³வி லோகே காஶ்யபி⁴தா⁴ ஸுதா⁴ ॥ 64॥
க:ஸஞ்ஜஹாதி நிபுணோ வக்த்ரகா³ம் ஶர்கராமிவ ।
அதிக்லேஶாஜிதம் வித்தம் ந முஞ்சந்தி யதா² நரா:॥ 65॥
ததா² கோ⁴ரதபோலப்³தா⁴ம் காஶீம் கஸ்த்யக்துமிச்ச²தி ।
ஸர்வதா² து³ர்லபா⁴ காஶீ து³ர்லபா⁴ து³ர்லபா⁴ த்⁴ருவம் ॥ 66॥
து³ர்லபா⁴ து³ர்லபா⁴ ஸத்யம் து³ர்லபா⁴ து³ர்லபா⁴ ஶுபே⁴ ।
மஹாநிதி⁴ரியம் காஶீ பாபதா³ரித்³ர்யநாஶிநீ ॥ 67॥
மோக்ஷரூபேஷ்டப²லதா³ ப்³ரஹ்மாநந்த³ப்ரவதி⁴நீ ।
இயம் காஶீ காமதே⁴நுர்மோக்ஷரூபேஷ்டகாமதா³॥ 68॥
விநஶ்யேத் காமதா³ நேயம் காஶீ நித்யேஷ்டகாமதா³ ।
காஶீ காஶீதி ஸததம் ய: காஶீஸ்மரணே ரத:॥ 69॥
ஸ ஸத்³ய:ஸர்வபாபேப்⁴யோ முச்யதே தே³வி ஸர்வதா³ ।
தே³ஶாந்தரேऽபி ய:ஸ்தி²த்வா காஶீ காஶீதி ஸம்வதே³த் ॥ 70॥
ஸ பாபிஷ்டோ²ऽபி ஸுப⁴கே³ பாதகேப்⁴யோ விமுச்யதே ।
விநாத்யுக்³ரேண தபஸா காஶீப்ராப்தி: ஶுபா⁴நநே ॥ 71॥

ந ப⁴வத்யேவ தத்ஸத்யம் ஸத்யம் ஸத்யம் ந ஸம்ஶய: ।
து³ர்லப⁴ம் மாநுஷம் ஜந்ம ஸம்ப்ராப்யாபி நரோ யதி³॥ 72॥
காஶீம் ப்ராப்தும் ந யததே ஸ ஏவ புருஷாத⁴ம: ।
அந்யத்ர து³ஸ்ஸஹம் மர்த்யஸ்தப:க்ரு’த்வாபி ஸர்வதா³॥ 73॥
ந பாரலௌகிகம் ஸௌக்²யம் ப்ராப்நோதி விமலாநநே ।
ப்ரஜ்வலஜ்ஜ்வலநம் த்யக்த்வா ப⁴ஸ்மந்யாஜ்யாதி³கம் ஹவி:॥ 74॥
ஹுதமப்யகி²லம் வ்யர்த²ம் ததா²ந்யத்ர க்ரு’தம் தப: ।
தி⁴க்தஸ்ய ஜீவநம் ஜந்தோதி⁴க் தி⁴க் தஸ்ய புநர்ப⁴வம் ॥ 75॥
யேந காஶீ நாவலோகி யேந காஶீ ந பூஜிதா ।
தி⁴க்குலம் தஸ்ய தி⁴க்ஸௌக்²யம் தி⁴க்³தீ⁴ர்தி⁴தி⁴க் பரம் யஶ:॥ 76॥
யேந காஶீ ஶிவபுரீ நாநர்சி ஸகலார்த²தா³ ।
தி⁴கை³ஶ்வர்யம் தி⁴கை³ஶ்வர்யம் தி⁴க்தஸ்ய நவயௌவநம் ॥ 77॥
யேந காஶீ புண்யராஶிர்நாப்⁴யர்சி ஶுப⁴ஸாத⁴நை: ।
தி⁴க்³தி⁴க்வாணீ தஸ்ய ஜந்தோர்யேந காஶீ ந வந்தி³தா ॥ 78॥
தி⁴க்³தி⁴க்ஷுபா⁴(ப⁴ம்) மநஸ்தஸ்ய யேந காஶீ ந சிந்திதா ।
தி⁴க்³தி⁴க்³தி⁴க்ச ஶிரஸ்தஸ்ய யேந காஶீ ந வந்தி³தா ॥ 79॥
தி⁴க்³தி⁴க்³தி⁴ங்நயநே தஸ்ய யேந காஶீ ந வீக்ஷிதா ।
தி⁴க்³தி⁴க்³தி⁴க் ஶ்ரவணம் தஸ்ய யேந காஶீ ந ச ஶ்ருதா ॥ 80॥
தி⁴க்³தி⁴க்³தி⁴க்ச ஹி தத்பாதௌ³ காஶீப்ரக்ரமவர்ஜிதௌ ।
தி⁴க்பாணிஸ்தஸ்ய விமலௌ யேந காஶீ ந மார்ஜிதா ॥ 81॥
கீட: பதங்கோ³ மண்டூ³கோ மர்த்யோ வா ஶிவஸம்மத: ।
காஶீம் த்யக்த்வா தநுர்பூ⁴மௌ நைவாப்நோதி தநும் த்⁴ருவம் ॥ 82॥
(காஶ்யாம் த்யக்த்வா தநும் பூ⁴மௌ நைவாப்நோதி தநும் த்⁴ருவம்)॥ 82॥
யஸ்ய கஸ்யாபி வா ஜந்தோர்மரணே ஸமுபஸ்தி²தே ।
காஶ்யாம் ஶிவ ஶிவேத்யேதந்நாமைவோபதி³ஶாம்யஹம் ॥ 83॥
மத்³ப⁴க்தாந்விமலாந் த்³ரு’ஷ்ட்வா மரணாஸந்நஜீவநாந் ।
மமைவாங்கே ஸந்நிவேஶ்ய ஶிவேத்யுபதி³ஶாம்யஹம் ॥ 84॥

ஶிவநாமாநுஸந்தா⁴நாத் புரா பூததநுர்நர: ।
புநர்மந்நாம தத்காஶ்யாமந்தே ப்ராப்நோதி மாநவ:॥ 85॥
ஶிவேதி நாமதா³வாக்³நி: பாபதூலாதி³நாஶக: ।
தஸ்மாச்சி²வ ஶிவேத்யேவ நாம ஜப்யம் ஸதா³ ஜநை:॥ 86॥
ஸதா³ஶிவ ஶிவேத்யேவ மந்நாமோச்சாரணே பரை: ।
காஶ்யாமந்தே ஶிவேத்யேதந்நாம ஸம்ப்ராப்யதே த்⁴ருவம் ॥ 87॥
தத: ஶிவ ஶிவேத்யேதந்நாம முக்திப்ரதா³யகம் ।
தந்மயாப்யுபதி³ஷ்டம் சேத்காஶ்யாம் கிம் புநரம்பி³கே ॥ 88॥
காஶ்யந்யபுண்யக்ஷேத்ரேஷு மத்³ப⁴க்த:ஸ்வவபுர்யதி³ ।
த்யஜத்யந்தே ஸ பூ⁴யோऽபி மத்³ப⁴க்தோ பு⁴வி ஜாயதே ॥ 89॥
தத: காஶீமவாப்யாத² மத்³ப⁴க்தோ மத்ப்ரஸாத³த: ।
அந்தே ஶிவஶிவேத்யேதந்மந்த்ரம் ப்ராப்நோதி முக்தயே ॥ 90॥
ஸ்வர்க³போ⁴க³கரே புண்யே நஷ்டே தே³வா: புநர்நரா: ।
ப⁴வந்தி தேऽபி மத்³ப⁴க்தா: காஶ்யாம் திஷ்ட²ந்த்யஹர்நிஶம் ॥ 91॥
தத: காஶ்யாமந்தகாலே மமைவாநுக்³ரஹே ஸதி ।
ஸதா³ஶிவ ஶிவேத்யேதந்நாம ஸம்ப்ராப்நுவந்தி தே ॥ 92॥
காஶ்யாம் முக்ததநுர்மர்த்யோ ந புநஸ்ஸ்தந்யபா⁴க் ஶுபே⁴ ।
கிந்து மத்³ரூபதாம் யாதி மத்³ப⁴க்தோ மத்பராயண:॥ 93॥
யதா² பூ⁴யோ ந யாத்யேவ ப்ரஜ்ஜ்வலத்³வஹ்நிக³ம் ஹவி: ।
ததா² த்யக்த்வா தநு: காஶ்யாம் ஶைவைர்நைவாப்யதே புந:॥ 94॥
காஶீ ஶைவஶரீராணி க்³ரு’ஹீத்வா யாசிதாபி ஸா ।
ந த³தா³தி ஹவீம்ஷீவ பாவக: புநருஜ்ஜ்வல:॥ 95॥
அந்யத்ர முக்திகாமைஸ்து ந ஸ்தா²தவ்யம் கதா³சந ।
த்யக்த்வா காஶீம் ஶுபா⁴ம் ஸத்யமுத்³த்⁴ரு’த்ய பு⁴ஜமுச்யதே ॥ 96॥
மத்³ப⁴க்த ஏவாதி⁴காரீ மோக்ஷே (லோகே) காஶ்யேவ முக்திதா³ ।
மந்நாமஸ்ம்ரு’திரேவ ஸ்யாந்மோக்ஷஸாத⁴நமுத்தமம் ॥ 97॥
ஶிவே ஶிவஶிவேத்யேதந்நாமஸ்மரணமேவ ஹி ।

காரணம் மோக்ஷரூபஸ்ய ப²லஸ்யேதி மதிர்மம ॥ 98॥
மத்ப்ரஸாதே³ந ஸம்ப்ராப்ய காஶீம் முக்திப்ரதா³யிநீம் ।
மத்³ப⁴க்தோ மத்பரோ நித்யம் கோ வா முஞ்சதி சஞ்சுர:॥ 99॥
புண்யபுஷ்பஸமாக்ராந்தம் மோக்ஷரூபப²லாவ்ரு’தம் ।
க: காஶீம் ஸமுபாஶ்ரித்ய புநரந்யத்ர க³ச்ச²தி ॥ 100॥
யாம் ந பா⁴ஸயிதும் த³க்ஷா பா⁴நுசந்த்³ராநலா: ஶுபே⁴ ।
தாமிஷ்டப²லதா³ம் காஶீ கஸ்த்யக்தும் தநுதே மதிம் ॥ 101॥
அமரைரப்யலப்⁴யாம் தாமநாயாஸேந முக்திதா³ம ।
க:ஸஞ்ஜஹாதி விமல: காஶீமீஶாநநாயிகாம் ॥ 102॥
க்ஷுதி⁴த: கரக³ம் க்³ராஸம் யதா²நைவ விமுஞ்சதி ।
ததா² ந முஞ்சதி ப்ராஜ்ஞ: காஶீம் முக்திப்ரதா³யிநீம ॥ 103॥
மல்லிங்கா³ர்சததத்பரா ஹ்ரு’தி³ஸதா³ மாமேவ காஶ்யாம் முதா³
த்⁴யாயந்தோ மம நாம ஶங்கர மஹாதே³வாகி²லேஶ ப்ரபோ⁴ ।
கௌ³ரீநாத² ஶிவேஶ்வரேதி விமலம் ப⁴க்த்யா ஜபந்த: பரம்
ஸத்யம் ஸத்யமபாஸ்தபோ⁴க³விஷயா:ஶைவாக்³ரக³ண்யா: ஶிவே ॥ 104॥
॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ காஶீக்ஷேத்ரமஹிமாக்²யாநம்
ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 2 । 6.2-104॥

- .. shrIshivarahasyam . ugrAkhyaH saptamAMshaH . adhyAyaH 2 . 6.2-104..

Notes:

Śiva ஶிவ describes to Devī தே³வீ the splendor and layout of Kaśī காஶீ.
Kaśī காஶீ harbors several ŚivaTīrthaKṣetra ஶிவதீர்த²க்ஷேத்ர that are outlined in

ŚivaRahasyam saptāṃśaḥ ஶிவரஹஸ்யம் ஸப்தாம்ஶ:.

